
PRELIMINARIU

Relatoriu anual Provedoria dos Direitos Humanos e Justica (PDHJ) 2024 nu'udar forma responsabilizasaun
publika ba implementasaun mandatu konstitusional, hanesan mos obrigasaun legal, relatoriu ida-ne'e hatudu
Provedor nia seriedade hodi tane aas prinsipiu governasaun di'ak no direitus umanus. Durante 2024 PDHJ
hasoru dezafiu, liu-liu tanba rekursu umanu no orsamentu ne'ebeé limitadu, afeta realizasaun no/ka alkanse
servisu sira nomaos intervensaun sira ne'ebe la efikaz

PDHJ hala'o ninia knaar importante sira tuir konsituisaun no baze legal sira, liu hosi estratéjia prinsipal lima,
mak hanesan protesaun, promosaun, prevensaun, fiskalizasaun ba politika pablika sira, no reforsu
institusional. Estratéjia sira-ne’e hotu implementa iha programa boot rua: Direitus Humanus no Boa

Governasaun, nomaos Funsionamentu no Dezenvolvimentu Institusional, ne'ebé ida-idak iha subprograma no
atividade prioridade. Foku prinsipal PDHJ nian mak atu enkoraja instituisaun pablika sira atu atua tuir lei,
labele viola sidadaun sira-nia direitu baziku, no iha responsabilidade hodi hala'o sira-nia kna'ar.

Ami aprezenta ona relatoriu tomak hosi servisu sira, purtantu dokumentu ida ne'e jestaun elabora hodi
introduz pontus prinsipal sira relasiona ho atinjimentu sira iha 2024 hanesan deskreve iha parte sira tuirmai.




REZULTADU XAVE SIRA




Servisu advokasia kona-ba lejislasaun no
politika publika

B=]

Halo ona verifikasaun inkonstitusionalidade ba lei 4, nomos fiskalizasaun abstrata
(susesiva) nomos fiskalizasaun legalidade ba lei 6. Rezultadu analiza juridiku

—_— hato'o ona ba Tribunal Rekursu iha tinan 2024 no kontinua iha fulan-janeiru 2025,
/_ﬁ: to'o maiu 2025, PDHJ seidauk hetan resposta no/ka apresiasaun husi Tribunal

1 Rekrusu.

Koopera ho APFTL apoiu hosi UNDP halo ona
levantamentu persepsaun publiku kona-ba ezistensia,
komptentensia no servisu PDHJ iha Timor-Leste,
relatoriu publikadu

3

WL

v
Halo ona estudu kona-ba Labarik iha Krime, relatoriu IS«

ladauk publika

Halo ona monitorizasaun ba PAN EhD, Servisu ladauk
konklui no kontinua iha 2025

Koopera ho CEPAD Halo ona Levantamentu kona-ba Nivel
Konesimentu no esperensia servidor Estadu kona-ba
pratika prinsipiu governasaun diak, enkuantu relatoriu
ladauk publika



Jestaun Keixa relasiona ho violasaun
direitos humanos no governasaun-di'ak

e Simu no rejista ona keixa hamutuk 192, hosi membru
komunidade Mane 122 no Feto 67, enkuantu keixa tolu hosi
ema Anonimu, ne'ebé ema nain 131 aprezenta direta, nain
57 mak aprezenta liu hosi karta, nomos nain 4 aprezenta
liu hosi plataforma Whatsapp

 Keixa 132 mak loke ba investigasaun, nune'e mos iha kazu
63 ne'ebé mak ladauk finaliza prosesu investigasaun iha
tinan 2023. Nune'e, iha tinan 2024 Servisu Investigasaun
PDHJ finaliza ona prosesu investigasaun ba kazu 101 iha
munisipiu Dili, Bobonaro, Covalima, Manufahi, Manatuto,
Aileu, Viqueque, Lautem, Baucau, Ermera no RAEOA. Ne'ebé
produz no publika ona relatoriu badak 85, relatoriu
rekomendasaun 8 nomos relatoriu sujestaun 8

o Loke Mediasaun no konsiliasaun ba kazu 11, ne'ebé kazu rua rejistadu
iha tinan 2022, kazu tolu rejistadu iha tinan 2023, no kazu neen ne'ebé
rejista iha tinan 2024

« Haree tuir rekomendasaun bazea ba Relatoriu Investigasaun Final (RIF)
sia (9), ne'ebé haat (4) produz iha tinan 2022, no lima (5) seluk produz iha
2023. Hosi relatoriu sia ne'e, neen (6) kona-ba violasaun direitus
humanus, nomos tolu (3) kona-ba violasaun ba prisipiu boa governasaun




Promove direitos humanos no governasaun-di'ak

 Funsionariu publiku iha Ministeriu Agrikultura, Pekuaria, Peskas no Floresta
(MAPPF), Sekretariu Estadu Politika, Formasaun Profesional no Empregu (SEPFOPE),
RAEOA, Liquica, no Bobonaro hamutuk 653 mak partisipa ona tha formasaun kona-
ba governasaun diak no direitus humanus. Atividade ne'e finansia mos hosi
Programa Dezenvolvimentu Nasoens Unidas (UNDP sigla Inglés).

Lideransa komunitaria sira iha Liquica, Gleno, Ermera, no Baguia hamutuk 194 mak
partisipa ona formasaun kona-ba Papel PDHJ, direitus humanus, boa governasaun,
direitu labarik, no trafiku humanu.

Membru PNTL iha Dili, Covalima, no RAEOA hamutuk 96 mak partisipa ona iha formasaun kona-ba knaar PNTL
no Direitus humanus

Membru F-FDTL hosi komponente terrestre postu destakadu Ermera no Liqui¢ca, Naval Hera, nomos Unidade
Polisia Militar Dili hamutuk 92 mak partisipa ona formasaun kona-ba knaar F-FDTL no Direitus humanus

Guarda prizional iha prizaun Becora - Dili hamutuk 24 mak partisipa ona iha formasaun kona-ba prevensaun
tortura

Membru komunidade sira iha Suku Wenunuk postu administrativu Metinaro, Suku Dare, Munisipiu
Dili, Suku Cotolau, Suku Fatisi, Suku Tohumeta postu administrative Laulara Munisipiu Aielu; Suku
Asumano, Suku Lukulai, no Suku Vaviquenia Postu administrativu Liquica - Villa, Suku Samalari, Laga
no Suku Uma Kiik, Viqueque, Suku Liurai, Postu Administrativu Turiscai, no Suku Suru Craik, Ainaro
Vila, membru komunidade no membru konsellu suku Labarai, postu administrativu Suai-Vila,
membru komunidade iha suku Saburai, Posto Maliana Vila, nomos autoriedade no membru konsellu
suku Ponilala, Hatulia A, membru komunidade Suku Bobometo, Oesilo, lideransa komunitaria no
membru komunidade Suku Usi Tasae, Oesilo, komunidade aldeia Oesono - suku Costa, no aldeia
Oelkaem, suku Taiboko hamutuk 809 mak partisipa iha diseminasaun kona-ba Papel PDHJ,
Governasaun Diak, Direitus humanus baziku, Direitu Labarik no Trafiku Umanu nomos Violensia
Bazeia ba Jeneru.



Promove direitos humanos no governasaun-di'ak

« Estudante no professor sira iha, Eskola Sekundaria Jeral Baguia no Venilale, Eskola
Sekundaria Tekniku Vokasional Aileu-Vila, Eskola Sekundaria Tékniku Vokasional Dotik,
Ensinu Baziku Sentral Fatumea, Covalima, Eskola Sekundariu Jeral Lebutu, Hatolia A,
Ermera, Ensinu Baziku Sentral Tunu Bibi, Maliana, Ensinu Tekniku Vokasional Industria Sao
Joao Paulo Il Passabe, Ensinu Tékniku Vokasional Palaban, Eskola Sekundaria Jeral Publika
Leobeno, Oesilo, ESGP Haubeno, Nitibe hamutuk 1,091 mak partisipa iha diseminasaun
kona-ba direitus humanus, boa governasaun, no papel PDHJ.

« Membru Parlamentu Foinsa'e Nian (PFN) nian hamutuk 143 mak partisipa ona iha divulgasaun
kona-ba direitus humanus, boa governasaun, no papel PDHJ.

- Feto, Labarik, ema ho defisiente (EhD), no membru LGBTIQ hamutuk 211 mak partisipa ona iha divuilgasaun
kona-ba Papel PDHJ, Governasaun Dlak Direitus humanus baziku, Direitu Labarik no Trafiku Umanu nomos
Violensia Bazeia ba Jeneru.

« Hodi promove PDHJ nia papél nu'udar instituisaun ne'ebé dinamiku no kolaborativu, ho abordajen inkluzivu no
proativu, partisipa iha forum importante oioin tantu iha nivel internasional, nasmnal no iha nivel lokal, husi
kestaun diplomatiku to'o plataforma komunitaria nian, Provedor koloka PDHJ nu'udar autor pr|n5|pal hodi
hametin direitus humanus no governasaun di'ak.

« Partisipa ona iha eventu internasional hamutuk 22 kompostu hosi Dialogu Dahuluk ASEAN nian Kona-ba
Direitus humanus no Polisiamentu, AICHR Special Meeting, The Southeast Asian Ombudsman Forum (SEAOF)
and the SEAOF Seminar on Good Governance, ASEAN Regional Dialogue on Environmental Rights, The 6th ASEAN
Human Rights Dialogue, AICHR-SEANF Regional Meeting in Bangkok focuses on Migrant Workers Right and
Business Accountability, Towards Integrity: Regional Dialogue in Kuala Lumpur Tackles Corruption and Human
Rights Challenges, The 29th Anual General Meeting of the Asia Pacific Forum (APF) of National Human Rights
Institution, The International Conference on Gender Inclusion in National Human Rights Institutions (NHRIs),
The ASEAN Dialogue on Realizing Southeast Asia as a Torture-Free Region, The AICHR Special Meeting 1/2024,
Festival Hak Asasi Manusia (HAM), 1st ASEAN Forum on Freedom of Peaceful Assembly, International Anti-
Corruption Conference (IACC) XXI, 39th AICHR Meeting in Jakarta, Indonézia, The 13th General Assembly and the
World Conference of the International Ombudsman Institute (101), GANHRI Annual Meeting 2024, Meeting with
Portuguese Justice Ombudsman, Meeting with Association Prevention of Torture (APT), AICHR Consultation on
Human Right Index, Regional Workshop on Land Conflict Monitoring, Komemorasaun tinan 50 Provedor de
Justica de Portugal



Dezenvolve Materia Edukativu no Selebrasaun
Eventu Nasional no Internasional

e Ajustamentu no/ka revizaun ba manual formasaun direitus humanos no
governasaun diak, maibe ladauk finaliza no servisu sei kontinua iha 2025

» PDHIJ selebra nia aniversariu ba dala 20 ho tema "PDHJ ba Futuru" liu hosi seminariu
nasional, vizita ba jardim herois da patria Metinaro, Jantar fraternal inkiui lansa
relatoriu anual 2023, relatoriu kontas 2023, planu estratéjiku 2024 - 2028, nomos
atribui sertifikadu apresiasaun ba funsionariu sira ne'ebé presta ka dedika sira nia
vida profesional iha PDHJ liu ona tinan 10, nomas eis lideransa PDHJ nian.

« PDHIJ liu hosi servisu hamutuk ho Accountability and Integrity Mechanism (AIM) USAID / Timor-Leste
realiza diskusaun interativu hodi diskute kona-ba “Administrasaun Puabliku ne’'ebé efetivu no
Responsivu” iha ambitu selebrasaun loron internasional direitus humanus ba dala 76 ho tema global
“Ita nia Direitu, Ita nia Futuru, Agora”. Orador iha diskusaun interativu ne’'e mak Prezidente Komisaun
Funsaun Publika, Provedora Adjunta Direitus humanus, Inspetor Jeral Estadu, no Komisariu Komisaun
Anti Korupsaun.

« |ha 2024 Provdor hala'o mandatu estratéjiku nu'udar Prezidente Forum Instituisaun Nasional Direitus
humanus iha Sudeste Aziatiku (SEANF), ne'ebeé lidera no organiza enkontru grupu téknika dala rua
nomos enkontru Anual SEANF nian tinan 2024 iha Timor-Leste, ho tema "Human Rights for All, Especially
in Southeast Asia: Respected, Protected, and Enjoyed Equally by All". Enkontru tekniku dahuluk hala'o
iha hotel Ramelau, Dili, Timor-Leste, durante loron rua entre data 3—-4 Abril 2024, enkontur tekniku
daruak hala'o iha Hotel Timor, Dili durante loron rua entre data 10 -11 jullu 2024, no enkontru Anual ba
dala 21 SEANF hala'o iha loron 18 -20 Novembru 2024 iha Novo Turismo. lha ambitu konferensia anual
SEANF iha Timor-Leste, realiza mos seminariu Internasional kona-ba Direitu Ekondomiku, Sosial no
Kultural (ESCR), ne'ebeée hala’'o iha loron 20 Novembru 2024, loke direta hosi Sua Exelénsia Prezidente
Republika Dr. José Ramos Horta hodi reafirma kompromisu nasaun nian atu proteje direitu
komunidade vulneravel sira nian iha area fronteira sira.



Midia no Publikasaun

« Realiza talkshow dala ida iha RTTL.Ep
relasiona ho progresu no dezafiu
ezistensia PDHJ durante tinan 20

 PDH)

introduz konteddu ho formatu sira ne'ebé
amigavel ba midia sosial, produz infografika, video
badak, no kontelidu ne'ebé envolve ho vizual ne'ebé
adapta ba padraun espesifiku sira plataforma nian. lha
total, PDHJ produz konteudu hamutuk 453, inklui video
46, kompara ho 2023 ne'ebé iha konteldu 273. Atividade
website mos aumenta maka'as, ho publikasaun 94 iha
2024, sa'e hosi 54 iha tinan anterior.

Provedor, Provedor-Adjuntu sira no Kargu Xefia, envolve
ativamente ho midia durante tinan tomak. Sira
partisipa iha talk show oioin no entrevista sira iha
kanais nasional sira hanesan RTTL.EP, Radiu Liberdade,
Independent TV, Tatoli Online, Gardamor TV, MFTV, no
TVET. Hamutuk, sira hasai Press Statement 25 no hala'o
eventu "Meet the Press" haat, hodi reforsa PDHJ nia
kompromisu ba transparénsia no dialogu ho publiku.

Facebook nia seguidor sira (followers) aumenta 60.89%,
sa'e hosi 16,778 iha 2023 ba 26,995 iha 2024. Konteudu
video nian hetan ona vista liu 506,500, no total pajina
nian aumenta liu dala rua hosi 161,600 iha 2023 ba
342,300 iha 2024, indikasaun ida ne'ebé klaru iha
interese publiku no aumentu engajamentu.




Fiskalizasaun no Monitorizasaun

e Vizita ona sela detensaun 48 kompostu hosi sela
detensaun iha komando PNTL 10, nomos sela detensaun
iha eskuadra PNTL 38, hodi haree kondisaun sela
detensaun nian, atendimentu ba detidu sira nomos
situasaun no kondisaun jeral PNTL nian iha komando
no/ka eskudara idaidak.

e Vizita ona prizaun tolu iha Timor-Leste, Becora, Gleno no
Sual. PDHJ halo vizita ba fatin hirak ne'e hodi haree
kondisaun iha prizaun sira tuir padraun direitus
humanus no garante katak dadur sira hetan tratamentu
ne'ebé adekuadu.

o PDHJ halo vizita regular ba Uma Mahon Sentru Esperansa ba Feto (CET) iha Salele, Tilomar, Covalima,
Uma Mahon Casa Vida iha Bidau, Dili, Uma Mahon FOKUPERS iha Dili, Sentru Rehabilitasaun Klibur
Domin iha Tibar, Liquica, Sentru Apoiu Satde Sao Joao de Deus iha Laclubar, Manatuto, no Sentru
Protesaun Sosial Topo Honis Kutete iha Pante Makassar, RAEOA. Fatin hirak ne’'e mak sentru
protesaun sosial nian, ne'ebé fornese resposta sosial ba vitima violasaun bazea ba jéneru,
orfonatu, ema ho defisiensia nomos moras sira. PDHJ nia vizita ba fatin hirak ne'e hodi haree
atendimentu mak sentru hirak ne’e fornese ba vitima sira, labarik, ema ho defisiensia fizika, ema
ho defisiensia mental nomos moras sira hanesan TBC.

« Halo ona monitorizasaun no/ka fiskalizasaun iha HNGV, Hospital Refereal Maubisse, Baucau no
RAEOA, Servisu Saude Munisipal lima, Institutu Nasional Farmasia no Produtu Médiku iha nasional
no munisipiu rua, sentru saidde komunitaria no sentru sadde internamentu 37, nomos postu saude
neen, hodi haree ka observa disponibilidade aimoruk, rekursu Humanus, kondisaun no/ka
fasilidade iha sala maternidade nomos laboratorium.

« Halo ona monitorizasaun no fiskalizasaun urjente ba asuntu sira relasiona ho edukasaun, saude,
administrasaun no atendimentu pudbliku, protesaun no asistensia sosial, ambiente no
infraestrutura, fronteira no seguransa, nomos ekonomia no apoiu subsidiu.



Dezenvolvimentu Institusional

.+ Realiza ona enkontru Konselu Diretivu dala neen
ne'ebé hala'o iha tinan tomak hodi halo avaliasaun
regular ba progresu, dezafiu, no define asuntu
estratéjiku sira hanesan jestaun patrimoniu,
rekonstrusaun edifisiu, no prontidaun atu partisipa
iha forum internasional sira tuir demanda
Institusional. Diskusaun ne'e lIa'os de'it téekniku maibé
mos kona-ba aspetu sira bem-estar pesoal nian liu-
hosi ajustamentu orsamentu no regulamentu sira
inklui oras estraordinariu.

 Haree mos progresu iha diskusaun sira kona-ba halo revizaun ba manual formasaun
governasaun no direitus humanus. PDHJ rekoifese nesesidade atu atualiza nia
aprosimasaun hodi alifia ho dinamika institusional no nesesidade ba formasaun
kontestual no inkluzivu liutan. UNDP nia apoiu ba prosesu ne'e hatudu parseiru sira nia
konfiansa iha PDHJ nia transformasaun interna.

 Alein-de Manual formasaun, PDHJ mos diskute no tau preokupasaun ba avalia utilidade
hosi padraun prosedimentu operasional sira (SOP sigla Inglez) relasiona ho servisu estudu
no peskiza, fiskalizasaun no monitorizasaun, investigasaun nomaos jestaun keixa.

e Realiza mos Enkontru Konsellu Konsultivu dala ida hodi partilla servisu PDHJ nian durante
tinan 2024, inklui sai uma nain ba enkontru SEANF, entrega relatoriu Anual no planu
Estratéjiku PDHJ 2024-2028 ba membru Konsellu Konsultivu Sira, partilha revizaun
Organika PDHJ nian mak submete ona ba Gabinete Presidencia Conselho Ministro (PCM).



Dezenvolvimentu Institusional

relasiona ho lisensa, falta no diskontu salarial,

fornesimentu catering ba atividades PDHJ 2024 iha DT sira,

jestaun patrimoniu no lojistika, nomos halo investigasaun

ba kazu estraordinariu tolu, no aprezenta ka submete ona
A relatoriu inspesaun ba Provedor

. '+ Servisu inspesaun interna PDHJ halo servisu inspesaun

« Hodi asegura politika no/ka desizaun sira instituisaun nian
tuir padraun no prosedimentu inklui enkuadramentu legal
aplikavel sira, durante periodu 2024, servisu juridiku PDHJ
elabora pareser legal, nota informativa inklui nota juridika
internal no esternal hamutuk 79.

 OGE mak aloka ba PDHJ iha 2024 hamutuk USS$ 2,061,391.00 klasifika
ba Salriu Vensimentu USS$ 1,317,463.00, Bens no servisus US$S
728,928.00, no Transferénsia publika US$ 15,000.00.

 Durante ezekusaun, jestaun halo alterasaun orsamentu entre
kategoria dentru programa no entre programa hamutuk US$
184,063.65 ekivale 9% hosi total alokasaun, hodi responde ba
nesesidade institusional. Nune'e hosi orsamentu mak aloka ba
PDHJ, durante 2024 PDHJ ezekuta USS 1,878,907.48 (91%).

« lha 2024 PDHJ lIa sosa EKipamentu Elektroniku, nomos mobiliariu,
enkuantu iha 2024 PDHJ sosa karreta ida. Material no ekipamentu
hirak ne’e hotu, maioria mak nia periodu utilizasaun ne'e liu ona
tinan 5, ne'ebé dala balu prejudika servisu iha terrenu, nomos
hasa'e kustu manutensaun nian




Dezenvolvimentu Institusional

« Gabinete Sekretariu Ezekutivu monitoriza ona implementasaun
atividade sira, liu hosi verifikasaun termu referensia antes
aprovasaun, nomos halo observasaun direta ba atividade balun, mak
hanesan atividade formasaun ba funsionariu publiku iha Liquica no
RAEOA, ba PNTL no guarda prizionais iha Dili, estudante no komunidade
iha RAEOA, PNTL iha Suai, nomos atividade sensibilizasaun ba
komunidade iha Ainaro.

o Gabinete Sekretariu Ezekutivu mos halo avaliasaun regular
(trimestralmente) hodi dokumenta progresu servisu haktuir rezultadu
previstu mak define ona iha planu operasional ba kada diresaun,
identifika kontransjimentu sira nomos haree solusaun alternativa sira.

e Provedor hamutuk ho jestaun tomak iha Provedoria dos Direitus
humanus e Justica realiza retiru anual ne'ebé realiza iha Railaco,
Ermera, datada 17-19 Dezembru 2024 ho tema “Ita ba PDHJ".

e PDHJ nia forsa traballu hamutuk 148 kompostu hosi feto 62 (42%), no mane
86 (58%) ne'ebe ho modalidade kontratu Funsionariu Publiku 94, Ajente
Administrasaun 37 no Termu Sertu 17.

sira PDHJ nian, nu'udar parte importante ida hosi estratejia hakbiit

Institusional. Formasaun hirak ne'e relasiona ho tema estratéjiku no tékniku

prinsipal lima, ne'ebé refleta abordajen olistiku ba hakbiit kapasidade .
professional PDHJ, mak adapta no/ka sensivel ba asuntu publiku sira, ne'ebé » A
hala’o iha rai-laran no rai-li'ur (estranjeiru) relasiona ho tematiku Teknolojia —
no Midia, Jestaun Administrativu no Finansas Publika, Direitus humanus no

Inkluzaun, Igualdade Jéneru no Dame / Seguransa, Boa Governasaun no

Lideransa Publiku

] _ . o _ _ A
 PDHJ organiza nomos fasilita formasaun nomos induzaun internu ba pesoal _&
N
(3] OO
N = e

\



Dezenvolvimentu Institusional

« PDHJ selebra kontratu ho setor privadu relasiona ho
akizisaun material no ekipamentu IT, akizisaun no
manutensaun ba veikulu, aluga fatin, fornesimentu hahan
no material konsumiveis, fornesimentu kombustivel,
fornesimentu material sanitasaun, manutensaun AC no
eletrisidade, akizisaun ba material eskritoriu, servisu
imprezora no photocopy nomaos servisu tradusaun.

« PDHJ utiliza lifa internet ne'ebé fornese hosi Ministeriu
Transporte no Komunikasaun, PDHJ nasional hetan
20Mbps, no Servisu Delegasaun Teritorial 4, kada
servisu Delegasaun Teritorial hetan 10Mbps.
Kapasidade lifa internet ne'e dala barak prejudika
servisu korespondensiais iha PDHJ kauza lifa internet
la estavel.

o Sistema operasaun komputador iha
PDHJ uza windows 10, enkuantu presiza
troka windows 11 nune’'e presiza
atualiza hardware balun tanba la
suporta ba windows 11.



Dezgnvqlvimentu
Institusional

PDHJ estabelese kooperasaun ho AIM-USAID (‘SOC' for brevity, USAID support to PDHJ through USAID
funded AIM Activity) relasiona ho servisu hambiit kapasidade Institusional, peskiza no formasaun.

Koopera ho MAE relasiona ho atividade kapasitasaun ba orgaun suku iha teritoriu nasional.

AKoopera mos ho AJAR relasiona ho promosaun direitus humanus iha instituisaun estadu sira.
Enkauntu koopera mos ho UNDP relasiona ho servisu promosaun ba iguldade no inkluzividade hodi
hametin direitus humanus iha Timor-Leste.

Hodi implementa akordu entre PDHJ ho UNDP, PDHJ estabele kooperasaun ho Alumni Parlamentu
Foinsa'e Timor-Leste (APFTL) hodi halo levantamentu ba persepsaun publika kona-ba PDHJ nia
ejistensia, nomos Centro do Estudo para a Paz e Desemvolvimento (CEPAD) hodi halo levantamentu
kona-ba esperiensia no pratika sira kona-ba prinsipiu governasaun diak iha instituisaun publika.

Alein-de kooperasaun servisu iha rai laran, PDHJ mos ativu iha kooperasaun internasional, tantu ho
UNDP, USAID-AIM, no forum ASEAN hanesan SEANF no AICHR, hodi esforsu atu habelar PDHJ nia
influénsia iha nivel rejional no global, nomos hakbiit sinerjia entre sosiedade sivil, instituisaun
f_'stadu, no parseiru dezenvolvimentu sira hodi hatan ba dezafiu direitus humanus iha era ohin
oron.



ESFORSU BA EDIFISU FOUN PDHJ

“ T T pe—  + Dezde 2019 Provedoria dos Direitus humanus
e g e Justica (PDHJ) gradualmente hahu prosesu

sira ba konstrusaun edifisiu foun PDHJ nian,
hafoin identifika kondisaun edifisiu atual
komete estragu grave no estrutural ne'ebée
ameasa ba funsionariu publiku no utilizador
edifisiu ne'e.

« lhaJullu 2021, Lideransa no ekipa tekniku
PDHJ hato'o pedidu ofisial ba KAFI kona- ba
nesesidade konstrusaun edifisiu foun PDHJ
nian, ho apoiu husi rezultadu teste estrutural
(Concrete Hammer Test) husi Laborautoriu
Nasional do Ministériodas Obras Publicas
(MOP) iha loron 6 Agostu 2021.

« PDHJ ofisialmente hatama pedidu finansiamentu ba KAFI iha loron 28 fulan-Marsu tinan 2022, tuir prazu ne'ebeé
maka hakerek iha Sirkular KAFI nian.

e ADN verifika Termu Referénsia no kustu estimadu US$ 452,040 iha loron 8 fulan Agostu tinan 2022. Bazeia
rezultadu verifikasaun refere, iha loron 18 fulan Agostu tinan 2022 KAFI liu-hosi sesaun estraordinariu aprova
finansiamentu ba implementasaun DED liu hosi Deliberasaun Ni. 51/VIII/CAFI/2022 no Ni. 54/VII1/F1/2022 CAFI.

e Nune'e, iha loron 27 Setembru 2022, Komisaun Nasional Aprovizionamentu (CNA) ofisialmente loke konkursu ba
servisu konsultoria preparasaun DED.

 lhaJaneiru 2023, konsorsiu Konsultor Enjefiaria Claregam (Timor-Leste) iha kolaborasaun ho PT. Pandu Persada
(Indonézia) sai manan-na'in ba projetu refere ho valor kontratu US$ 380.000.00.

« lha loron 17 fulan-Abril tinan 2023 Provedor Virgilio Guterres asina kontratu ho manan nain refere no serbisu
DED nian hahu ofisialmente iha loron 2 fulan-Maiu tinan 2023 liu-hosi Enkontru Kick-Off ho instituisaun sira
ne'ebé iha relasaunhanesan ADN, ANLA, DNE-MOP, no SGP



ESFORSU BA EDIFISU FOUN PDHJ

e |Iha Dezembru 2023 PDHJ simu DED, no iha loron 26
Marsu 2024. Pagamentu finaliza pagamentu ba
servisu DED nian, inklui retensaun 5%, selu tomak
ho total USS$ 380,000.00

e |ha loron 28 Dezembru 2023, PDHJ hato'o pedidu ba
SGP atu marka ajenda ba aprovasaun orsamentu
husi KAFI. Molok aprovasaun final, estimativakustu
konstrusaun no supervizaun nian hetan
verifikasaun fila-fali hosi ADN iha Maiu 2024, ho
rezultadu sira tuirmai:

- Kustu konstrusaun : USS$ 7,513,101.30
- Kustu supervizaun nian : USS 623,900.00

e |ha loron 10 fulan-Juiiu tinan 2024, KAFI aprova ona finansiamentu ba supervizaun no konstrusaun
liuhosi sesaun estraordinariu, hodi CNA loke dalan ba prosesu konkursuida iha fulan-Jullu tinan 2024

e PDHJ la konsege aloka ka inklui kustu ba demolisaun ka sobu edifisiu tuan iha Bill of Quantities (B0Q)
inisial. Tanba ne’e, PDHJ hato’o pedidu re-verifikasaun ba ADN, no iha loron 19 Setembru 2024, ADN hasai
rezultadu verifikasaun ho kustu konstrusaun total revizaun hamutuk USS 7,291,539,61 (inklui kustu sobu
hamutuk USS$ 18,547,13).

e |ha loron 4 fulan-outubru tinan 2024, CNA fo sai kona-ba kanselamentu prosesu aprovizionamentu
bazeia ba Deliberasaun CAFI No. 108/1X/CAFI/2024 datada 26 setembru 2024.

e Entretantu iha loron 14 outubru 2024 PDHJ simu notifikasaun ofisial kona-ba kanselamentu projetu
refere.



ESFORSU BA EDIFISU FOUN PDHJ

At « lha 15 Maio 2025, PDHJ simu karta ho N. ofisiu

140/F1/SGP/V/ 2025 datada 15 de Maio de 2025,ne'ebe
hato’o hosi Diretor SGP ba Sua Exa. Ministro Planeamento
no Investimentu Estratejiku no Prezidente KAFI hodi husu
aprovasaun lista virement / transferensia dentru no
entre programa Fundu Infraestrutura nian.

« Ne'ebe iha lista refere inklui mos Osan ba projetu
supervisao para o novo construcao do edificio de PDHJ ho
montante US$ 116,870.00 hosi montante alokadu US$
200,000.00

Objetivu hosi transferensia ne'e hodi responde ba ezekusaun agerementu kontratu n. sss/001/SEA-
2025; Rehabilitation of Secretariat State for Art & Culture Farol, Municipio Dili, ho total osan US$
116,869.94

Iha dia 02 junu 2025, PDHJ simu tan karta ida ho n. ofisiu 162/SGP/ .../ 2025 datada 30 de Maio de 2025
mak hato'o hosi Diretor SGP ba Sua Exa. Ministro Planeamento no Investimentu Estratejiku no
Prezidente KAFI hodi husu aprovasaun tranferensia orsamental (dentro/entre programa) iha fundu
infraestrutura.

Iha lista transferensia nian ne'e inklui orsamentu ba projetu Construcao do novo edificio de PDHJ ho
montante US$ 450,000.00 hosi montante alokadu US$ 500,000.00

Objetivu hosi virement refere hodi responde ba ezekusaun agerementu kontratu N. ICB/077/CFP-
2022; total USS 1.548,290.67. Actual rekomendasaun ADN,IP ba progresu fiziku 81,72%. Planu
ezekusaun sei atinje 100%



SASATAN

 Rekursu umanu, material, ekipamentu no orsamentu limitadu,
infraestrutura la adekuadu

« Sensibilidade entidade publiku sira nian ba averiguasaun no
rekomendasaun sira hosi PDHJ ne'ebé ladun tau konsiderasaun
maximu

ALTERNATIVA SOLUSAUN SIRA

« Hasa'e nafatin abilidade téknika no profisionalizmu Rekursu Umanu PDHJ liu-
hosi formasaun ho nivel no tematiku ba pesoal sira tuir area servisu, iha nivel rai
laran no/ka rai liur.

» Aproxima, koopera ho entidade relevante sira hodi hetan asitensia teknika no

finanseira hodi sustenta atividade no/ka servisu PDHJ; G
 Hadia mapeamentu ba nesesidade servisu PDHJ hodi organiza mobilidade S

operasional sira bazeia ba area serbisu sira no rasionaliza karga tarefa ba

pessoal sira hodi asegura efetividade no efisiensia servisu. o

» Hadia aparellu teknolojia informatiku no komunikasaun sira inklui rede internet o
hodi fasilita servisu sira iha PDHJ 0 U %

e Avalia, reajusta no/ka kria prosedimentu servisu sira hodi fasilita no/ka ordena
funsionamentu PDHJ;

» Avalia, reajusta no/ka kria manual formasaun sira hodi integra kondisaun real
no/ka responde ba situasaun lokal;



Relatoriu Atividade PDHJ 2024 reafirma PDHJ nia papél importante nu'udar
vanguarda ba protesaun direitus humanus no hametin governasaun di'ak
iha Timor-Leste.

Relatoriu ida-ne’'e mos aprezenta reflesaun kritiku kona-ba realidade
kompleksu sira ne'ebé limita nafatin efikasia instituisaun pabliku sira nian,
hahu hosi kapasidade rekursu ne'ebé limitadu, sistema monitorizasaun
interna instituisaun ne'ebé la optimu, to'o resposta no/ka konsiderasaun
ne'ebé fraku ba rekomendasaun sira PDHJ nian hosi instituisaun
respondente sira.

lha ambitu dezenvolve estadu direitu demokratiku, PDHJ haree katak protesaun ba direitus
humanus no hametin governasaun la'és de'it dimensaun normativu, maibé nu'udar pré-rekizitu
prinsipal atu kria dezenvolvimentu ekuitativu no sustentavel. Tanba ne'e, PDHJ nia estratéjia ba
futuru foka liu ba tranzisaun husi abordajen responsivu ba keixa sira ba abordajen proativu liu-hosi
monitorizasaun politika publika, advokasia, no reforma sistéema sira ne'ebe la kontribui ba
efetividade institusional.

PDHJ fiar katak susesu iha harii instituisaun estadu ne'ebé justu, efetivu no inkluzivu depende
maka'as ba vontade politika ne'ebe forte, envolvimentu ativu hosi parlamentu no governu, no
partisipasaun signifikativa hosi sosiedade sivil no grupu sira iha baze. Ho espiritu ida-ne’'e, PDHJ sei
kontinua hametin kapasidade institusional, estabelese parseria entre setor sira, no habelar
alkanse servisu nian hodi garante katak laiha sidadaun ida mak husik hela iha kotuk iha protesaun
direitus humanus no justisa.

PDHJ hato'o apresiasaun ba parte hotu-hotu ne'ebé fo ona apoiu ba implementasaun kna'ar no
funsaun instituisaun nian durante tinan 2024. Reflesaun no lisaun sira ne'ebé aprende husi
relatoriu ida-ne'e sei sai baze atu hametin pasu estratéjiku sira ba oin hodi harii Timor-Leste
nu'udar nasaun ne'ebeé tane aas dignidade umana, justisa sosial, no supremasia lei.



PROGRESSU SIRA
IHA 2025

Hosi Orsamentu alokadu, $2,139,368.00, to'o iha 07-07-2025, PDHJ ezekuita ona US$ 924,968.99 (43.4% ), obrigasaun
$3,141.25, kompromisu $2,918.12, balansa ka saldu $1,208,339.64.

To'o Junu nia rohan, PDHJ rejista keixa hamutuk 86 (alegasaun ba violasaun direitus umanus 36, no violasaun boa
governasaun 50). Keixa ne'e rejista iha eskirtoriu nasional hamutuk 51, DT Baucau 17, DT Maliana 9, DT Same 4, no DT
Oe-cusse 5.

Invetiga ona kazu 62 (kazu tinan kotuk nian), no to’o junhu 2025 rejista tan kazu 55 mak presiza halo investigasaun
Hamutuk ho Unidade Asessoria ba Direitus Umanus (UADU) fasilita ona formasaun ba membru FALINTIL-FDTL iha postu
destakmentu Ermera no iha Komponente Naval hera ho total formandu 48 (M: 48, F:7). Formasaun ba lideransa
komunitaria hamutuk 25.

Halo ona sensibilizasaun kona-ba direitus humanuz, boa governasaun no papel PDHJ ba komunidade hamutuk 137 no
estudante hamutuk 160

Halo hela peskiza kona-ba atendimentu puabliku iha notiariada no rejistu sivil iha munisipiu Baucau, Manufahi,
Manatuto no RAEOA.

Hato'o ona pedidu fiskalizasaun abstrata kona-ba kareira profisional satide nian. Entretantu, dadaun ne'e elabora
hela pedidu fiskalizasaun 2 (rua) mak; alterasaun lei organizasaun judisial no atribuisaun kompetensia PAM no
SEATOU kona-ba ijiene orden publiku

Halo monitorizasaun regular ba sela dentesaun iha Comando no Esquadrat PNTL nian, prizaun Gleno-Ermera, sentru
protesaun sosial Organizacao Luzeiro, Uma mahon Lospalos, Fundacao de Canossa - Centro comuidade Canosciana
Sao Miguel Lospalos, no organizasaun Samaritano Gleno, Ermera. Monitoriza ba ospital no sentru saude sira.

Halo monitorizasaun urjente relasiona ho despeju administrativu iha Fomentu no Bebonuk, Fiskaliza kazu membru
PNTL halo agresaun fizika hasoru joven iha Suku Mascarenhas, kazu memrbru F-FDTL ida ne'ebé halo asaun krime
hasoru labarik hodi rega / fakar be manas ba labarik ki'ik ida hodi rezulta kanek no ikus mai baixa iha HNGV.

Publika ona informasaun 91 iha pajina ofisial facebook PDHJ nian, no notisia hamutuk 26 iha website PDHJ, relasiona
ho atividade ne'ebé PDHJ hala’'o iha teritoriu nasional no partsipasaun reuniaun no eventu rejional no internasional.
Notisia hirak ne'e disponivel iha lian 2 (rua) mak tetun no inglesh. Entretantu, nimeru publiku ne'ebé asesu ba
notisia hirak ne'e hamutuk 757



ESTIMASAUN ORASAMENTU 2026

PDHJ halo elaborasaun ba projetu orsamentu 2026 ho total kustu estimativu hamutuk US$
3,105,618.00. Kompsotu husi SV: us$ 1,500,000.00, BS: us$ 1,275,618.00, CM: 250,000.00,
CD: us$ 80,000.00 hodi hatan ba programa 157 - Direitus Humanus no Boa Governasaun,
nomos programa 510 - Funsionamentu no Dezenvolvimentu Institusional, subprograma 7
no atividade 24.

Hosi programa, subprograma no atividade sira ne'e, hatan ba estratejia servisu sira
hanesan ilustra tuirmai:

AL Purtantu, iha dia
SERVISU PROTESAUN ik 04/07/2025, PDHJ
US$ 122.020,00 y simu tetu

orsamentu inisial
SUPERVIZAUN US$ 1,925,142.00,
SERSL SERVIST POLITIKA klasifika ba:
PROMOSAUN PREVENSAUN
US$ 391.126,00 US$ 65.132,00 UI‘:;;J5BOI[;IOI[(]ﬁO Salario Vensimentu
— $1,402,463.00, no

SERVISU DEZENVOLVIMENTU INSTITUISIONAL Bens Servisus
US$ 2.477.340,00 522,679.00

